
序言

硕士之业既毕，《折光集》之作亦止。归家小
住，静候行期。旧业既终，新途未启；数月之
间，寂然无事，殆无可书。中日之间，横有东
海，十月余将浮海东渡，因以名集，拟录渡海
以后所作。是时沪事未萌，非缘此而命名也。

讵料行期未至，奇遇忽生。初因芍药玫瑰二句，
未见其人，先识其诗；既而词章往复，歌韵相
酬。后客上海，朝夕相伴，申城遂有可记之事。
余本以毕业为此夏之终，曾作有《浣溪沙·夏
天的开放式结局》，不图终篇之后，复有佳章。
沪上生活，欢喜盈怀，眷恋日深，诗兴亦盛，
篇什渐积，远出始料。伊亦能诗，故所作多有
遥寄赠答、次韵酬和；二心相照，俱见于辞。

昔序《折光集》，尝引“文章憎命达”之语，谓
境顺情淡，情淡诗少。今知不然：愁能发诗，
喜亦成章。心有所感，所见日广；胸次既开，
诗中天地亦随之而阔。情之所至，皆可成章。

是集之名，非缘沪事而立。初取“东海”二字，
盖其横亘中日，余将渡之；今则海之此岸，有
人可念，有事可怀。东海既为去路，亦成相隔。

五绝·晴夜难眠二首
2026 年 10 月

其一

今宵又晴朗，无雨一灯凉。
辗转依孤枕，思君比夜长。

其二

窗后秋江涨，京中客一方。
归途隔东海，梦不到君旁。

五绝·我蹬 GPT，你蹬大肥鱼
2026 年 10 月

海角悬素月。双轮共此时。
小屏同一笑，心意两相知。

七律·海的那边好远
2026 年 10 月

客里秋深夜雨斜，孤灯照壁认天涯。
梦中隔浦寻怀抱，枕上生寒没故家。
彼岸音书谁寄我，青春心事浪淘沙。
洛城晓色催人起，小立阳台看水花。

七律·京都秋至思念故国次椰椰韵
2026 年 11 月

海天深处散云纱，望断南鸿日又斜。
万里风尘侵客鬓，十年心事付江花。
故园书绝秋先到，异国楼高梦有涯。
烟雨洛阳双燕子，可知何地是吾家？



阮郎归·夜骑归宅寒风难耐次椰椰韵
2026 年 11 月

旧词新捡想归期。灯花和影移。
依偎挥手作辞时。巴山夜雨迟。
风携句，月催诗。梦中心事违。
情深不愿有分离。重逢再满杯。


